
REI DAVID. CATEDRAL DE JACA

Rei David
Santa Maria de Covas. Cea

A peza que nos ocupa ingresou no Museo por com-
pra a don Urbano Ferreiro Pérez, industrial anticuario
de Ourense, no ano 1972.

Tratase dun gran bloque granitico de 110 cm de alto
por 37 de largo por 40 de profundidade no que apare-
ce representada, nunha das suas caras, unha talla
romanica do rei David tocando un instrumento musi-
cal, en alto relevo.

Segundo consta no arquivo do Museo, a peza foi
achada no pobo de Covas, Concello de San Cristovo
de Cea, “... La estatua en relieve del Rey David tocan-
do el arpa, ..., fue encontrada en el pueblecito de
Cobas, ...”, Si isto fose certamente asi, seria a Unica
testemufa arqueoldxica coetanea da ermida situada “
na alto do antigo” e lendario castelo de Cobaria ou
Cova Ursaria, cuxa fundacion atrible a tradicion ao
apostolo Santiago. As fontes bibliogréficas citan como
sefior de dita fortaleza a don Pedro Fernandez de
Castro, quen a doara ao mosteiro de Sobrado en
1143, sendo destruida, segundo Vicente Risco, na
revolucion Irmandifia. E moi posible que toda esta
informacion non pase de ser unha version mais dos
Boan, “gente llana con ventura”, para lexitimar a sta
fidalguia e probar a sua nobleza, e que sitian ali o
episodio de San Marcelo e os seus fillos os santos
Facundo e Primitivo; a historia esta mesturada de tra-
dicion, lenda e falsos cronicons, polo que a peza
poderia ter outra procedencia. O Unico certo é que na
documentacion estudada por Limia Gardon, no lugar,
ata 1634, existia unha ermida que foi destruida para

edificar no seu solar a parroquial actual, que data do
século XVIILI.

Ademais das razéns anteriormente expostas, don
Xesus Ferro promove e xustifica a sua adquisicion
ante o enton director xeral do Ministerio de
Educaciéon y Cultura “.. por que su factura, aunque
de inferior calidad, presenta una grandisima seme-
janza con el Rey David del de la fachada de las
Platerias de la catedral de Santiago. Interesa, por
tanto, su adquisicién, por tratarse de una obra
romanica,..., relacionada con el famoso Maestro de
las Platerias ...".

En efecto, a obra, ainda que arcaica e de mediana
calidade, €& unha interpretacion do David das
Platerias. E falamos de interpretacién e non de copia
porque como opina Serafin Moralejo na arte romani-
ca non se pode falar de copia no sentido estrito do
termo, ou mellor dito, no concepto clasico ou moder-
no da palabra. Porque nada foi mais prezado a arte
medieval, e particularmente ao romanico, como a
variatio. O azar, a necesidade e a imposicién de
adaptarse ao marco arquitecténico configirano as
mais das veces. Non hai que esquecer, ademais, que
o artista, no romanico, non s¢ tifia que inventar un
estilo, senén recuperar un oficio que tifa perdido; ao
escultor-artesano faltdbanlle as destrezas suficientes
para copiar fielmente un modelo, unha academia.
Fora dos grandes centros, nos monumentos secun-
darios, como seria probablemente o desta obra, os
escultores ou os simples canteiros seguirian a tradi-
cién, a secuencia das formas creadas nos grandes
centros de influencia da mellor maneira posible, qui-
zais de maneira rutineira, pero nunca plaxiando. En
calquera caso, se facemos un percorrido por todo o
Camino de Santiago dende o David da porta de
Miégeville de Saint—Sernin de Toulouse a Compostela
pasando polo capitel de Jaca, a arbore de Jesé de
Santo Domingo de la Calzada ou ao David musico da
fachada de san Isidoro de Lebdn, o tema iconografico
do rei David, preséntase como tradiciéon, como “fluen-
cia” de estreitas relacions forxadas en torno a perso-
nalidades principais, difundidas rapidamente por mes-
tres que traballaban en talleres in situ.

Por outra banda a peza, malia a sua calidade e evi-
dente deterioracion, parécenos interesante dala a
conecer por varias razéns. Primeiro, a escaseza de
pezas destas caracteristicas conservadas nos muse-
os de titularidade publica; segundo, 0s escasos
exemplos que se conservan in situ de escultura
antropomorfa de gran formato no romanico rural da
provincia, se exceptuamos a escultura catedralicia ou
a monastica. Que nés cofiezamos, s6 se conservan
unhas pezas semellantes nas albanegas do arco da
fachada de San Pedro da Mezquita, A Merca.
Posicion que propomos, dadas as suas caracteristi-
cas morfoloxicas, para a peza en cuestion. Xa féra da
provincia, dende o punto de vista funcional ou estru-
tural, poderia estar colocada nunha situacion pareci-

REI DAVID. PORTADA DAS PLATERIAS

da & que ocupaban os simbolos dos Evanxelistas,
desaparecidos nos anos cincuenta do século pasado
do timpano da fachada de pofiente de san Lourenzo
de Carboeiro, e hoxe conservadas no Museo Marés
(Barcelona). Moi diferentes e desempefiando outra
funcion serian as columnas cariatides, como as da
portada de san Xoan de Vilar de Santos.

A figura aparece aparentemente erguida, pero para-
doxalmente repousa os pés sobre un pequeno esca-
bel, polo que a intencién Gltima do escultor era, cla-
ramente, representalo sentado. En relacién ao resto
do corpo, a sua cabeza estd desproporcionada; o
rostro, desdibuxado pola erosién, aparece barbado e
coas meixelas infladas, a zona pomular bastante
marcada e as orellas ben sinaladas. Vai toucado cun
especie de kipa e cunha atara (voz asociada no

mundo xudeu a adorno ou a unha forma redondea-
da). Viste unha tunica aberta e curta de manga caida
adornada cun filete e un manto aberto que deixa ver
as pernas que, como no David das Platerias, apare-
cen cruzadas formando unha aspa. Os pés, a pesar
de estaren moi degradados e estragados, irian cal-
zados cos tipicos zapatos do século Xll, que seguin-
do o perfil do pé afusanse na punteira e abotinando-
se cara aos nocellos. Esta tocando unha vihuela ou
xiga de tres cordas que apoia sobre o peito; coa man
esquerda marca as notas sobre as cordas, mentres
que coa dereita sostén o arco con que a fai soar. As
roupaxes pretenden, sen logralo, mostrar a anato-
mia, cun pregado que resulta esquematico e que cae
facendo ondas paralelas, semellantes aos que pre-
senta o Cristo bendecindo, sentado nun trono e den-
tro dunha mandorla da antiga fachada Francigena e
hoxe conservado no Museo da catedral. Toda a figu-
ra esta acubillada baixo un arco ou nimbo, polo que
€ posible que formarse parte dun cortexo de musicos
como na portada do Cordeiro de San Isidoro de Leon.

Debido a carencia de documentacién e ao atoparnos
ante unha peza illada do seu contexto orixinario, pre-
séntasenos o problema da datacién, inclinandonos a
pensar, que a pesar do seu evidente arcaismo é unha
obra de finais do século XII.

Poucas figuras gozaron de tanta difusion e de inter-
pretacions tan variadas como o rei David nos séculos
do romanico. A figura de David, altamente simbdlica
por ser o rei profeta elixido por Deus, modelo de xus-
tiza, pero antigo fuxitivo perseguido polo rei Saul e,
despois, un dos fundadores do antigo reino de lsrael,
foi escollida e empregada varias veces polos sobera-
nos castelano-leoneses como espello moral e exem-
plarizante: sé fai falta pensar, por exemplo, no Liber
diurnus de Fernando | e dona Sancha, onde aparece
a figura de David facendo entrega do libro ou no
debuxo do mesmo rei David que compon a inicial «I»,
alguns folios despois, segundo sinalou Sarafin
Moralejo, ou na descricidbn de Fernando | como rei
modeélico na chamada Historia Silensis.

A sla presenza no repertorio iconografico medieval
foi constante. Foi simbolo e prefiguracion de Cristo,
exaltacion da sua linaxe real e do misterio da
Encarnacién. O rei mdsico amdsase no mundo
medieval como arquetipo do Mesias, e como un novo
Orfeo que vence o mal e o demo coa musica, “Tomou
a palabra un dos servidores e dixo: vin tocar; un fillo
de Jesé belenita que sabe tocar, € valeroso, bo gue-
rreiro, de palabra amena, de agradable presenza, e
Yahveh esta con el”. Simbolo e preludio da cruz lig-
nea de Cristo e das ataduras da paixén son a madei-
ra e as cordas das violas, xigas, arpas ou salterios
con que soe estar representado.



F—

soolma Escultura
$al an Francisco

N\ = e

PEZA DO MES:

EDITA: Museo Arqueoldxico Provincial de Ourense.
TexT0: Ana Maria Veiga Romero.

FoToGRAFiA: Fernando del Rio.

MaqueTa: Araceli Gallego.

ISSN: 1579-9956

MUSEO DE OURENSE

O edificio histoérico que € a sede do Museo esta pechado

ao publico por obras de reforma. Ainda asi, cando é posible,
facilitase a sUa visita, libre e tamén con posibilidade de guia,
para cofiecer os restos conservados e descubertos como resul-
tado da intervencion arqueoléxica realizada. O soar foi ocupa-
do dende época romana —da que quedan algins testemufos
fragmentarios, pero relevantes na historia da cidade de
Ourense—, e seguidamente por unha necrépole altomedieval, para
finalmente erguer nel o pazo do bispo de Ourense, construcion
civil romanica do século Xll, moi completa e que se definiu na
sUa totalidade espacial e volumétrica, ainda que foi obxecto de
engadidos e madificacions ata configurar o actual conxunto,
monumento historico-artistico declarado en 1931.

Mais informacion e imaxes na nova paxina web:
http://www.musargourense.xunta.es

ESCOLMA DE ESCULTURA

En canto se realizan as obras de remodelacion ofrécese
aos visitantes unha vision das coleccions do Museo a travées
dunha coidada seleccién de pezas de escultura, dende a proto-
historia ao barroco, na sala San Francisco. Esta € a antiga igre-
xa da Venerable Orde Terceira (VOT) de San Francisco, que se
sitia ao lado do cemiterio e do ex-convento do mesmo nome,
onde estéa o claustro gético e a nave da igrexa cos seus monu-
mentos funerarios goticos e renacentistas.

Teléfono : 988 230 430
O horario de visita é o seguinte:
martes a sabado: 9.30 a 14.30h
16.00 a 21.00h

domingo: 9.30 a 14.30h
luns pechado

Outros servizos do Museo

Os servizos de informacion xeral, biblioteca e consulta de inves-
tigadores estan dispofiibles na situacioén provisional do Museo,
na rba Xilgaros s/n (Centro Santa Maria de Europa, A
Carballeira), 32002. Ourense.

Teléfono: 988 223 884

Horario de atencion ao publico: de luns a venres, das 9.30h
as 14.30h e das 16.00h as 20.30h

